
ᑲᒪᔨᒻᒪᕆᒃ - ᑰᑦᔪᐊᖅ 
ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ ᐊᓪᓚᕕᒻᒪᕆᒃ ᕿᓂᕐᖁᖅ ᐊᐅᓚᑦᔮᕆᒍᓐᓇᑐᒥᒃ ᓯᕗᓕᕐᑎᒥᒃ, ᖃᐅᔨᒪᔭᐅᓂᖃᑦᓯᐊᓗᓂ 
ᓱᓕᑦᓯᐊᓲᖑᓂᖓᓄᑦ ᐊᒻᒪᓗ ᐱᔭᖃᕈᓐᓇᓯᒪᓂᕐᒧᑦ ᐊᓯᑦᔨᓂᕐᒥᒃ ᐊᐅᓚᑦᓯᓂᕐᒥ, ᑫᓪᓗᑐᐃᔪᒥᒃ ᐱᓇᓱᖃᑎᒌᑦᑐᓄᑦ 
ᐃᓚᐅᓕᕐᑎᓯᓂᕐᒥᒃ ᐊᒻᒪᓗ ᖃᐅᔨᒪᔭᒥᓂᒃ ᖃᐅᔨᔭᐅᑎᑦᓯᕙᓪᓗᓂ ᒥᑭᓕᒋᐊᕆᒐᓱᓪᓗᓂ ᐊᓯᑦᔨᓂᕐᒥᒃ ᐊᖏᖕᖏᓂᕐᒥᒃ. 
ᐊᖓᔪᕐᖃᖃᕐᓗᓂ, ᑎᒃᑯᐊᑕᐅᒪᓗᓂ ᐊᒻᒪᓗ ᓵᑕᐅᒍᓐᓇᓗᓂ ᑲᑎᖕᖓᔨᓄᑦ, ᑲᒪᔨᒻᒪᕆᒃ ᓯᕗᓕᕐᑎ, ᐊᖓᔪᕐᖄᖑᑦᓱᓂ ᐊᒻᒪᓗ 
ᐊᐅᓚᑦᓯᓱᓂ ᐱᓇᓱᐊᕐᓂᓕᒫᓂᒃ ᑎᒥᐅᔫᑉ ᐃᖏᕐᕋᓂᖓᓅᓕᖓᔪᓂᒃ. ᑕᒃᑲᓂ ᐃᓂᒥ, ᑲᒪᔨᒻᒪᕆᒃ ᐊᑐᓕᕐᑎᓯᖃᑦᑕᕆᐊᓕᒃ 
ᑲᑎᖕᖓᔩᑦ ᑐᑭᑖᕕᓂᖏᓐᓂᒃ ᒪᓕᑦᓯᐊᖏᓐᓇᓗᓂ ᒪᓕᑦᑕᐅᒋᐊᓕᖁᑎᖏᓐᓂᒃ ᐃᖏᕐᕋᑎᑦᓯᓂᕐᒧᑦ ᐊᖏᖃᑎᒌᒍᑎᐅᑉ 
ᐊᑯᓐᓂᖓᓂ ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ ᐊᓪᓚᕕᒻᒪᕆᐅᑉ ᐊᒻᒪᓗ ᑯᐯᒃ ᐃᓪᓗᓕᕆᔨᕐᔪᐊᑯᖏᑦᑕ (SHQ). ᓲᕐᓗ, 
ᑲᒪᔨᒻᒪᕆᒃ ᑐᓴᕐᑎᓯᓲᖅ ᐃᓘᓐᓈᒍᑦ ᐱᓇᓱᐊᕐᓃᐅᔪᑦ ᒥᑦᓵᓄᑦ ᐊᒻᒪᓗ ᓂᕆᐅᒍᔭᐅᔪᑦ ᓄᐃᑕᐅᓚᖓᑎᓪᓗᒋᑦ ᑐᕌᒐᕐᓅᓕᖓᔪᑦ 
ᐋᕐᕿᑕᐅᒪᔪᓄᑦ ᑲᑎᖕᖓᔨᓄᑦ. ᑕᒃᑲᓂ ᐃᓂᒥᓂ, ᓯᕗᓕᓚᖓᔪᖅ ᐱᓇᓱᖃᑎᒌᑦᑐᓂᒃ ᐱᖓᓲᔪᕐᑐᓂᒃ (6) ᐳᕐᑐᓂᕐᓴᓂᒃ ᐊᒻᒪᓗ 
250+-ᓂᒃ ᐱᓇᓱᑦᑎᓂᒃ. 

ᐱᓇᓱᒐᕐᑖᑑᑉ ᐱᔭᑦᓴᖏᑦ ᑲᒪᔨᒻᒪᕆᐅᓗᓂ ᐃᓚᓖᑦ ᑲᒪᒋᔭᖃᕐᓂᒥᒃ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ ᐊᑐᓕᕐᑎᓯᓂᕐᒥᒃ 
ᒫᓐᓇᓯᐅᑎᓂᒃ ᐊᑯᓃᓪᓗᐊᖏᑦᑐᓂᒃ ᐊᒻᒪᓗ ᐊᑯᓃᕐᑐᓂᒃ ᐱᔭᖃᕋᓱᐊᕐᓂᒧᑦ ᐸᕐᓇᓯᒪᐅᑎᓂᒃ ᒪᓕᓪᓗᒋᑦ ᑎᒥᐅᔫᑉ 
ᐱᔭᖃᕋᓱᐊᕐᓂᒧᑦ ᑐᕌᒐᖏᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐃᓱᒪᒋᔭᐅᔪᑦ. ᐱᓇᓱᒐᕐᑖᑐᖅ ᐊᑐᓕᕐᑎᑕᐅᑎᑦᓯᒐᓱᐊᖃᕐᑕᓂᐊᕐᑐᖅ, 
ᐊᑐᕐᑕᐅᓂᖏᓐᓂᒃ ᓄᑖᑦ ᐊᐅᓚᑦᓯᒍᓰᑦ ᑕᑯᓐᓇᑕᖃᕐᓗᓂ ᐱᓇᓱᐊᕐᓂᒥᒃ ᐱᐅᓂᕐᐸᐅᑎᑦᓯᒐᓱᐊᕐᓂᒥᒃ ᐊᒻᒪᓗ ᑲᔪᓯᓗᓂ 
ᑫᓪᓗᑐᐃᓗᓂᓗ ᐱᐅᓯᕐᒥᒃ ᐱᒍᑦᔭᐅᔪᓂᒃ ᐱᒍᑦᔨᓯᐊᕐᓂᒥᒃ ᐃᓱᒫᓗᐃᓐᓇᓕᒫᕐᓗᓂ ᐱᐅᓯᒋᐊᕆᓂᕐᒥᒃ ᐃᓄᑐᐃᓐᓀᑦ ᐃᓅᓯᖏᑦᑕ 
ᖃᓄᐃᓐᓂᖓᓂᒃ. 

ᓵᑕᐅᒪᒍᑎᒋᒍᓐᓇᑕᖏᑦ ᐊᒻᒪᓗ ᐱᔭᑦᓴᕆᓗᐊᖕᖑᐊᑕᖏᑦ ᑲᒪᔨᒻᒪᕆᐅᑉ ᐃᓚᖃᕐᒥᔪᑦ ᐅᑯᓂᖓ: 
■  ᑲᑎᖕᖓᔩᑦ; 
■ ᐃᖏᕐᕋᑎᑦᓯᓃᑦ ᐊᒻᒪᓗ ᐊᐅᓚᑦᓯᓃᑦ; 
■ ᑭᒃᒐᑐᐃᓂᖅ / ᑭᒃᒐᑐᐃᔨ/ ᓇᐅᓕᒫᓂᒃ ᐱᓇᓱᖃᑎᖃᕐᓂᖅ;  
■ ᑎᒃᑯᐊᓯᓂᖅ ᐃᓪᓗᓂᒃ ᐊᑦᑕᑐᕐᑐᓴᓂᒃ, ᐊᑦᑕᑐᕐᑎᓯᓂᖅ ᐊᒻᒪᓗ ᓱᒃᑯᑎᑦᓯᑌᓕᓂᖅ ᐃᓪᓗᓂᒃ; 
■ ᑲᒪᒋᔭᖃᕐᓂᖅ ᑮᓇᐅᔭᓂᒃ, ᐱᓇᓱᑦᑎᓂᒃ, ᐱᖁᑎᓂᒃ ᐊᒻᒪᓗ ᑐᓴᐅᒪᑎᑦᓯᒍᑎᓂᒃ; 
■ ᐊᑐᓕᕐᑎᓯᓂᖅ ᐃᓅᖃᑎᒌᓐᓂᒥ ᐊᒻᒪᓗ ᓄᓇᓕᒻᒥ ᐱᓇᓱᐊᕐᓂᓂᒃ; 
■ ᓴᐳᑦᔨᓂᖅ ᐃᓪᓗᓂᒃ ᐊᑦᑕᑐᕐᑐᑦ ᑲᑐᑦᔨᖃᑎᒌᓐᓂᖏᓐᓂᒃ; 
■ ᑲᔪᓯᑎᑦᑎᕙᓪᓗᓂ ᐱᓇᓱᐊᖃᑎᒌᓐᓂᓂᒃ ᓄᓇᓕᖕᓂ ᐃᓅᖃᑎᒌᓐᓂᒧᑦ−ᓄᓇᓕᖕᓂ ᑎᒥᐅᔪᓂᒃ. 

ᑭᓇᐅᓂᖓ 
ᐃᓕᓐᓂᐊᓯᒪᓂᖓ: 

■  ᐳᕐᑐᓂᕐᓴᒋᐊᓪᓚᒥᑦ ᐱᔭᕇᕈᑎᑖᕐᓯᒪᓗᓂ ᑎᒥᐅᔪᒥ ᐊᐅᓚᑦᓯᓂᓕᕆᓂᕐᒥᒃ ᐅᕝᕙᓘᓐᓃᑦ ᓇᓪᓕᖁᐊᖓᓂᒃ, ᑌᒣᑦᑐᒧᑦ 
ᐱᓇᓱᒐᕐᒧᑦ. 

■  ᐱᓇᓱᑦᓯᒪᓗᓂ ᐊᓯᖏᓐᓂᒃ ᑕᒪᑦᓱᒧᖓᓕᖓᔪᓂᒃ ᐱᓇᓱᒐᕐᒧᑦ ᑕᐅᕐᓯᐅᑎᐅᒍᓐᓇᑐᖅ ᐃᓕᓐᓂᐊᕕᕐᔪᐊᒥ 
ᐱᔭᕇᕈᑎᖃᖕᖏᐸᑦ. ᐱᔭᕇᕈᑎᖃᕆᐊᓪᓚᕈᓂ ᐳᕐᑐᓂᕐᓴᒋᐊᓪᓚᒥ ᐃᑲᔪᕐᓯᒐᔭᕐᒥᔪᖅ. 

ᐱᓇᓱᑦᓯᒪᓂᖓ ᐊᒻᒪᓗ ᖃᐅᔨᒪᓂᖓ: 
■ ᐃᑭᓐᓂᐸᐅᑎᓪᓗᒋᑦ 10-ᓂᒃ ᐊᕐᕌᒍᓂᒃ ᐱᓇᓱᑦᓯᒪᓗᓂ ᐊᑦᔨᒐᓚᖓᓂᒃ ᐱᓇᓱᒐᐅᑉ, ᐃᓚᖃᕐᓗᓂ ᑕᓪᓕᒪᓂᒃ 

ᐱᓇᓱᖃᑎᒌᑦᑐᓂᒃ ᑲᒪᔨᒻᒪᕆᐅᓂᕐᒥᒃ. 
■ ᐱᓇᓱᑦᓯᒪᒍᓂ ᓄᓇᓕᓐᓂ ᐅᕝᕙᓘᓐᓃᑦ ᓄᓇᒥ ᐃᓪᓗᓕᕆᔨᒃᑯᑦ ᐊᓪᓚᕕᖓᓂ ᐃᑲᔪᕐᓯᓚᕆᓚᖓᔪᖅ. 
■ ᓱᕐᖁᐃᑐᒥᒃ ᐱᓇᓱᑦᓯᒪᓗᓂ ᐃᖏᕐᕋᑎᑦᓯᓂᕐᒥᒃ, ᑮᓇᐅᔭᓕᕆᓂᕐᒥᒃ ᐊᒻᒪᓗ ᑮᓇᐅᔭᑎᒍᑦ ᑐᕌᒐᓕᕆᓂᕐᒥᒃ 

ᑲᒪᒋᔭᖃᕐᓂᒥᒃ.  
■ ᑐᑭᓯᒪᓗᓂ ᐊᒻᒪᓗ ᐱᓇᓱᑦᓯᒪᓗᓂ ᑲᕙᒪᒃᑯᑦ ᑎᒥᐅᔪᖁᑎᖏᓐᓂ (ᐃᑲᔪᕐᓯᔪᖅ). 
■ ᖃᐅᔨᒪᓗᓂ ᐃᓪᓗᓕᕆᓂᕐᒥᒃ ᑲᒪᔨᒻᒪᕆᐅᓂᕐᒥᒃ: ᐃᓪᓗᓕᐅᕐᓂᖅ, ᓄᑕᐅᓯᓕᕐᑎᕆᓃᑦ ᐊᒻᒪᓗ ᓱᒃᑯᑎᑦᓯᑌᓕᓂᖅ 

ᐃᓪᓗᔪᐊᓂᒃ.   
■ ᐱᓇᓱᖃᑎᖃᕐᓯᒪᓗᓂ ᑲᑎᖕᖓᔨᓂᒃ. 
■ ᐱᓇᓱᒐᕐᑖᕋᓱᑦᑐᖅ ᐱᓇᓱᒍᓐᓇᕆᐊᓕᒃ ᒪᕐᕉᓂᒃ ᐅᖃᐅᓰᓐᓂᒃ ᐱᖓᓱᓂᑦ ᐊᑐᕐᑕᐅᓲᓂᑦ ᓄᓇᕕᒻᒥ ᐊᑐᕐᓗᓂ 

(ᐅᐃᒍᐃᑎᑐᑦ, ᖃᓪᓗᓈᑎᑐᑦ ᐊᒻᒪᓗ ᐃᓄᑦᑎᑐᑦ). 
■ ᐊᕐᕕᑕᕈᓐᓇᓗᓂ ᑲᑎᕕᐅᑉ ᓄᓇᖓᓂ ᓯᓚᑖᓄᓪᓗ ᐃᓚᖓᓂ ᓯᓚᑦᓯᐊᖑᖕᖏᑲᓗᐊᕐᐸᑦ 

ᖃᐅᔨᒪᓂᖏᑦ ᐱᒍᓐᓇᓂᖏᓪᓗ: 
■  ᐳᕐᑐᔪᒥᒃ ᐱᓂᐊᕐᓂᓕᕆᓂᕐᒥᒃ ᐃᑉᐱᒍᓱᓐᓂᖃᕐᓗᓂ ᖃᐅᔨᒪᓂᖃᕐᓗᓂᓗ. 
■  ᑐᑭᑖᕈᓐᓇᓗᓂ/ᑐᑭᑖᑦᓴᐅᑎᒋᒍᓐᓇᓗᓂ. ᐱᓀᓗᑕᓂᒃ ᐋᕐᖀᒍᓐᓇᓗᓂ. 
■  ᐱᓇᓱᒍᒪᓕᕐᑎᓯᒍᓐᓇᓗᓂ ᐊᐅᓚᑦᔮᕆᒍᓐᓇᓗᓂᓗ ᓯᕗᓕᕐᓗᓂ ᐱᓗᐊᕐᑐᒥᒃ ᑕᒃᑲᓂᑦᓭᓈᑐᐃᓐᓇᖏᑦᑐᒥ ᑎᒥᐅᔪᒥ. 
■  ᖃᓄᕐᑑᕈᓐᓇᓗᓂ ᓯᕗᓂᕐᒧᑦ ᑕᑯᓐᓇᓗᓂ ᐊᒻᒪᓗ ᑐᓴᐅᒪᔭᐅᑎᑦᓯᒍᓐᓇᓗᓂ ᑖᑦᓱᒥᖓ ᓯᕗᓂᕐᒧᑦ ᑕᑯᓐᓇᑕᒥᓂᒃ. 
¡■  ᐊᐅᓚᑦᓯᒍᓐᓇᓗᓂ ᐊᖏᖃᑎᒌᖕᖏᓂᕐᑕᖃᕈᓐᓇᑐᒥ. 
■  ᐱᓇᓱᐊᖃᑎᖃᕈᓐᓇᓗᓂ. ᐱᕙᓪᓕᐊᑎᑦᓯᒍᓐᓇᓗᓂ ᐊᒻᒪᓗ ᐱᓇᓱᖃᑎᒌᓐᓂᓂᒃ ᐱᕙᓪᓕᐊᑎᑦᓯᒍᓐᓇᓗᓂ. 

ᐱᓇᓱᐊᖃᑎᖃᕈᓐᓇᓗᓂ ᐃᓱᓕᑦᑕᕖᑦ ᐅᖓᑖᒍᑦ ᐱᕙᓪᓕᐊᑎᑦᓯᓗᓂ ᐱᔭᖃᕋᓱᐊᕐᓂᒧᑦ ᐱᓇᓱᖃᑎᒌᓐᓂᓂᒃ ᐊᒻᒪᓗ 
ᐱᔭᖃᕐᓗᑎᒃ ᑖᒃᑯᓂᖓᑦᓭᓇᖅ ᑐᕌᒐᕐᒥᓂᒃ. 

■  ᐃᑉᐱᒍᓱᑦᓯᐊᓗᓂ ᐊᒻᒪᓗ ᓲᓱᑦᓴᓯᐊᕐᓗᓂ ᐊᑦᔨᒌᖕᖏᓂᕐᓂᒃ, ᐊᖏᓂᖏᓐᓂᒃ ᑲᑎᕕᐅᑉ ᐊᑦᓱᕈᕈᑎᖏᓐᓂᒃ ᐊᒻᒪᓗ 
ᐱᓀᓗᑕᖏᓐᓂᒃ. 

■  ᐊᑦᔨᒌᑦᑎᓯᒍᓐᓇᓗᓂ ᐃᓗᕐᖁᓯᖃᑎᒌᑦᓴᔭᐅᖕᖏᑐᓂᒃ. ᐃᓗᕐᖁᓯᕐᒥᒃ ᖃᐅᔨᒪᓗᓂ ᑐᑭᓯᒪᑦᓯᐊᓗᓂᓗ. 
■  ᐱᐅᔪᒥᒃ ᑲᔪᓯᔪᒥᒃ ᐊᑑᑎᖃᑦᓯᐊᑐᒥᓪᓗ ᐃᓅᖃᑎᖃᕈᓐᓇᓗᓂ ᐊᒻᒪᓗ ᐱᓇᓱᐊᖃᑎᖃᕈᓐᓇᓗᓂ ᐊᓯᒥᓂᒃ. 
■  ᑐᓴᐅᒪᖃᑦᑕᐅᑎᒍᓐᓇᓯᐊᕐᓗᓂ ᐊᒻᒪᓗ ᓄᐃᑕᑎᑦᓯᓗᓂ ᐅᖄᒍᑎᖃᕈᓐᓇᓯᐊᕐᓗᓂ. 
■  ᓈᓚᒍᓐᓇᓯᐊᕐᓗᓂ ᐊᓯᒥᓂᒃ. ᐱᓇᓱᖃᑎᖃᕈᓐᓇᓂᖓ: ᖃᓂᑦᑑᓗᓂ ᐃᓄᓐᓄᑦ ᐊᑐᐃᓐᓇᐅᓯᐊᕐᓗᓂᓗ. 
■  ᑐᑭᓯᒪᑦᓯᐊᓗᓂ ᐱᒍᑦᔨᓂᓕᕆᓂᕐᒥᒃ. 
■  ᓇᐅᓕᒫᓂᒃ ᐱᒍᑦᔨᓂᕐᒥᒃ ᑲᑦᓱᙰᑦᑑᓗᓂ. ᓄᐃᑕᑎᑦᓯᓯᐊᕐᓗᓂ ᑐᓂᒪᓂᕐᒥᓂᒃ ᐱᓇᓱᒐᕐᒧᑦ ᓄᓇᓕᒻᒥ. 

ᖃᓄᐃᓕᖓᓂᖏᑦ 
■ ᐃᑭᓐᓂᐸᐅᑎᓪᓗᒋᑦ ᑮᓇᐅᑦᔭᓵᖏᑦ $117,324 ᐅᓄᕐᓯᒋᐊᕐᑕᐅᒍᓐᓇᑐᑦ ᓇᐅᑦᓯᑐᐃᓂᐅᑉ ᐱᓇᓱᒐᕐᑕᕋᓱᑦᑑᑉ 

ᐱᓇᓱᑦᓯᒪᓂᖓᓂᒃ ᑭᖑᓂᖓᒍᑦ, ᐊᕐᕌᒍᐃᑦ ᐱᓇᓱᑦᓯᒪᔭᖏᑦ ᐱᓇᓱᒐᕐᒨᓕᖓᔪᑦ ᐊᒻᒪᓗ ᐃᓕᓐᓂᐊᓯᒪᓂᖓ| 35 
ᑫᕙᓪᓚᒍᓰᑦ ᐱᓇᓱᐊᕈᓯᑕᒫᑦ | ᐱᓇᓱᑦᑎᐅᑉ ᐱᕙᓪᓕᖁᑎᖏᑦ ᐱᓇᓱᒐᕐᒨᕆᐊᖕᖓᓱᓂ: ᐊᑯᓃᖕᖏᑐᒥᒃ 
ᐃᓗᓯᕐᓱᓯᐊᖕᖏᓂᕐᒧᑦ/ᐊᑯᓃᕐᑐᒥᒃ ᐃᓗᓯᕐᓱᓯᐊᖕᖏᓂᕐᒧᑦ ᐊᒻᒪᓗ ᐋᓐᓂᐊᓯᐅᑎᓄᑦ ᐃᒻᒪᖃᐅᑏᑦ (50% ᐱᓇᓱᕝᕕᒃ 
/ 50% ᐱᓇᓱᑦᑎ) | 12-ᓂᒃ ᐅᓪᓗᓂᒃ ᖃᓂᒪᒍᓂ ᕿᑲᕐᓀᑦ ᐊᑭᓕᕐᑕᐅᒍᑎᐅᒍᓐᓇᑐᑦ ᐊᑐᕐᓂᖏᒃᑯᑎᒃ ᐊᕐᕌᒎᑉ 
ᐃᓱᐊᓂ | ᐃᓄᑐᖃᐅᓂᕐᒧᑦ ᕿᑲᕈᑎᑦᓴᓂᒃ ᓄᐊᑦᓯᓂᖅ: 7% ᐱᓇᓱᕝᕕᒃ / 4% ᐱᓇᓱᑦᑎ | ᑕᓪᓕᒪᓂᒃ 
ᐱᓇᓱᐊᕈᓯᕐᓂᒃ ᐃᓱᒣᓐᓇᕿᓗᓂ ᕿᑲᕐᓀᑦ, 15 ᐅᓪᓗᐃᑦ ᕿᑲᕐᕕᐅᓚᕆᒋᐊᓖᑦ, ᐱᒍᓐᓇᑐᐃᓐᓇᕆᐊᓕᒃ ᒪᕐᕈᒋᐊᓪᓛᓂᒃ 
ᐱᓇᓱᐊᕈᓰᓐᓂᒃ ᐊᒥᓱᖕᖑᕙᓪᓕᐊᔪᓄᑦ ᑫᕙᓪᓚᒍᓯᕐᓄᑦ ᐊᒻᒪᓗ ᒪᕐᕈᒋᐊᓪᓛᒃ ᐱᓇᓱᐊᕈᓯᒃ ᐱᐅᓯᕐᓱᑎᐅᖕᖏᑐᒃᑯᑦ 
ᕿᑲᕐᓈᒃ; 

■ ᐱᓇᓱᒐᖅ ᐃᓚᓕᒃ ᐅᓪᓗᓂᒃ ᐅᑎᕐᑕᓗᓂ ᐊᐅᓪᓚᓂᕐᓂᒃ ᖃᓪᓗᓈᑦ ᓄᓇᖓᓐᓄᑦ ᑐᖕᖓᕕᒋᓗᒍ ᐃᓅᑉ ᓇᒻᒥᓂᖅ 
ᐃᓚᖏᑦᑕᓗ ᖃᓄᐃᓕᖓᔪᒦᓐᓂᖓ, ᓇᓪᓕᖁᐊᓕᒃ ᐃᑭᓐᓂᐸᐅᑎᓪᓗᒋᑦ ᐱᖓᓱᓂᒃ ᖃᖓᑦᑕᐅᑎᓂᒃ ᐊᕐᕌᒍᑕᒫᑦ. 

■ ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓄᑦ ᐃᑲᔪᕐᓯᒍᑏᑦ ᐊᒻᒪᓗ ᓂᖀᑦ ᐅᓯᔭᐅᒍᑎᖏᓐᓄᑦ ᐃᑲᔪᕐᓯᒍᑏᑦ ᑐᖕᖓᕕᖃᕐᓱᑎᒃ 
ᐃᓅᑉ ᐃᓚᖏᑦᑕᓗ ᖃᓄᐃᓕᖓᔪᒦᓐᓂᖏᓐᓂᒃ. ᐃᓪᓗᒥᐅᑕᖃᕇᕐᑐᒥᒃ ᐃᓪᓗᒥᒃ ᐊᑦᑕᑐᕐᓂᖅ ᐊᑭᑐᓗᐊᖕᖏᑐᒥᒃ. 

 
ᖃᐅᔨᒋᐊᒃᑲᓐᓂᕈᒪᒍᕕᑦ ᐆᒥᖓ ᓯᕗᓕᐅᖅᑎᐅᓂᕐᒧᑦ ᐃᖅᑲᓇᐃᔮᒃᓴᒥᒃ, ᐅᖃᕐᕕᒋᓗᒍ ᓕᓐ ᐹᐳ ᐅᕙᓂ  
514 393-4701 ᐅᕗᖓᓘᓐᓃᑦ 514 824-0776. ᓇᕿᓪᓗᒍ ᐅᕘᓇ ᐅᖃᓕᒫᕈᓐᓇᕐᓂᐊᕋᕕᐅᒃ ᐃᖅᑲᓇᐃᔮᒃᓴᖅ ᖃᓪᓗᓈᑎᑐᑦ 
ᐅᕝᕙᓘᓐᓃᑦ ᐅᕘᓇ ᐃᓄᒃᑎᑐᑦ ᐅᖃᓕᒫᕈᒪᒍᕕᑦ. 

ᐱᓇᓱᒐᕐᑖᕋᓱᐊᕐᑐᑦ ᐅᓇᒻᒥᓱᑦᑐᑦ ᑖᑦᓱᒥᖓ ᐱᓇᓱᒐᕐᒥᒃ ᐊᐅᓪᓚᑎᑦᓯᒋᐊᓖᑦ ᐃᓕᓐᓂᐊᓯᒪᔭᒥᓂᒃ 
ᐱᓇᓱᑦᓯᒪᔭᕕᓂᕐᒥᓂᓪᓗ ᐊᓪᓚᓯᒪᔪᕐᑕᓕᒻᒥᒃ ᐊᒻᒪᓗ ᐊᓪᓚᑖᕐᑎᓯᒍᑎᒥᒃ ᐅᓇᒻᒥᓱᓐᓂᒥᓄᑦ ᖃᕆᑕᐅᔭᒃᑯᑦ ᐊᓪᓚᑖᕐᕕᑯᑦ 
ᐆᒃᑑᐱᕆ 29 ᑭᖑᓂᖓᒎᖕᖏᑐᖅ, 4:00-ᖑᒥ ᐅᓪᓗᑯᑦ ᐅᕗᖓ barbeau.lyne@rcgt.com.  

ᓇᑯᕐᒦᖁᒍᑦ ᐱᓇᓱᒐᕐᑖᕋᓱᐊᕐᑐᓕᒫᓂᒃ ᐅᓇᒻᒥᓱᓐᓂᖏᓐᓄᑦ, ᑭᓯᐊᓂ ᑌᒃᑯᑐᐊᑦ ᐱᓇᓱᒐᕐᑖᕋᓱᐊᕐᑐᑦ ᑎᒃᑯᐊᑕᐅᔪᑦ 
ᐊᐱᕐᓱᓂᕐᒧᑦ ᐅᖄᓚᕕᐅᓛᕐᑐᑦ ᐊᓪᓚᕕᐅᓗᑎᓪᓘᓃᑦ. 

ᐱᓇᓱᒐᕐᑖᕋᓱᑦᑐᓂᒃ ᐊᑦᔨᒌᑦᑎᓯᓂᖅ 
ᑖᓐᓇ ᐱᓇᓱᕝᕕᒃ ᐊᑎᑦᔨᒌᒥᒃ ᐱᕕᑦᓴᖃᕐᑎᓯᓲᖅ ᐱᓇᓱᕝᕕᐅᓱᓂ ᐊᒻᒪᓗ ᐊᑦᔨᒌᒥᒃ ᐱᕕᑦᓴᖃᕐᑎᓯᓂᕐᒥᒃ ᐱᓇᓱᕝᕕᐅᓂᕐᒧᑦ 
ᐱᓇᓱᐊᕐᓂᖃᕐᓱᓂ ᐊᕐᓇᓄᑦ, ᓄᓇᖃᕐᖄᓯᒪᔪᓄᑦ, ᑲᓇᑕᒥᐅᑦᓴᔭᐅᖕᖏᑐᓄᑦ, ᐃᓗᕐᖁᓯᖃᑎᒌᖕᖏᑐᓄᑦ ᐊᒻᒪᓗ ᐃᓄᓐᓄᑦ 
ᐃᓗᓯᕐᓱᓯᐊᖕᖏᑐᓄᑦ.

ᐅᓇᑕᒐ ᐱᕕᑦᓴᑖᑦ ᐃᓚᐅᓂᕐᒧᑦ ᓄᓇᕕᐅᑉ ᐱᕈᕐᐸᓕᐊᓂᖓᓄᑦ ᐊᒻᒪᓗ 
ᐱᕙᓪᓕᐊᓂᖓᓄᑦ!  

ᐊᖏᓂᕐᐸᐅᖃᑕᐅᔪᖅ ᐱᓇᓱᕝᕕᐅᓱᓂ ᐅᑭᐅᕐᑕᑐᒥ, ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᒃ, ᖄᖏᕐᓂᑯᓕᐅᕐᑎᐅᖏᑦᑑᓱᓂ ᑎᒥᐅᔪᖅ, ᐱᔭᑦᓴᓕᒃ ᐃᓄᐃᑦ ᐃᓪᓗᖏᓐᓂᒃ 
ᑲᒪᒋᔭᖃᕐᓂᒥᒃ ᐊᒻᒪᓗ ᐊᐅᓚᓂᖏᓐᓂᒃ ᑲᑎᕕᐅᑉ ᓄᓇᖓᓂ, ᕿᓂᕐᖁᖅ 
ᑲᒪᔨᒻᒪᕆᒋᓚᖓᓕᕐᒥᔭᒥᓂᒃ ᑲᒪᒋᔭᖃᕐᓂᒧᑦ 3,600-ᓂᒃ ᐃᓄᐃᑦ ᐃᓪᓗᖏᓐᓂᒃ 14-ᓂ 
ᓄᓇᓕᓐᓃᑐᓂᒃ ᓄᓇᕕᒻᒥ. ᐱᔭᕆᒐᓱᑦᑕᖓ ᐱᑕᖃᕐᑎᓯᓂᖅ ᐃᓱᕐᕆᓇᕐᑐᓂᒃ, 
ᐊᑦᑕᓇᕐᑐᒦᓐᓇᖏᑦᑐᓂᒃ ᐊᒻᒪᓗ ᐊᑭᑐᔫᓪᓗᐊᖏᑦᑐᓂᒃ ᐊᓂᕐᕋᓂᒃ ᐊᓯᑦᔨᒋᐊᕐᓯᒪᔪᓄᑦ 
ᑭᖕᖒᒪᒋᔭᖏᓐᓅᓕᖓᑦᓱᑎᒃ ᐊᒻᒪᓗ ᐃᓗᕐᖁᓯᖓᓅᓕᖓᑦᓱᑎᒃ ᐃᓄᑐᐃᓐᓀᑦ 
ᐃᑲᔪᕐᓯᒍᑎᐅᑦᓱᑎᒃ ᐱᕙᓪᓕᐊᓂᖏᓐᓂᒃ ᑲᑦᓱᙰᑦᑐᐃᑦ, ᓄᑕᐅᓯᓕᕈᓐᓇᑐᑦ ᐊᒻᒪᓗ 
ᐊᑦᑕᓇᕐᑐᒦᓐᓇᖏᑦᑐᑦ ᓄᓇᓖᑦ. 

https://www.omhkativikmhb.qc.ca/images/KMHB_Posting-DG_IN.pdf
https://www.omhkativikmhb.qc.ca/images/KMHB_Posting-Director_General.pdf

